
C – IV. – 15 – 0527                                                                                                                            
                                                                                                                          Paditësi : 

 

  

M M nga fshati Sh i Komunës së Drenasit. 

 

Kundër  

 

                                                                                                                 E paditura :  

 

Agjencia Kosovare e Privatizimit me seli në Prishtinë, Rr.’’Dritan Hoxha’’, nr.55, Prishtinë. 

Për: Palët 

Dhoma e Posaçme e Gjykatës Supreme të Kosovës për çështjet në lidhje me Agjencinë Kosovare 

të Privatizimit (Dhoma e Posaçme), me gjykatësin Agron Hoxhaj, me dt.22.09.2023, nxjerr këtë: 

 

 

A K T V E N D I M 

 

 

I. NDËRPRITET procesi gjyqësor në këtë çështje juridike kontestimore për shkak të vdekjes 

së paditësit, M M nga fshati Sh Komunës së Drenasit. 

 

II. Procedura e ndërprerë mund të vazhdohet kur trashëgimtari, apo kujdestari i pasurisë 

trashëgimore të paditësit ose përfaqësuesi i ri ligjor, e marrin përsipër procedurën.  

 

Rrethanat faktike dhe procedurale. 

 

Me dt.23.04.2014, në emër të paditësit, M M nga fshati Sh i Komunës së Drenasit pranë Dhomës 

së Posaçme të Gjykatës Supreme të Kosovë (DHPGJSK), bashkëshortja e tij H M, ka paraqitur 

parashtresë lidhur me Vendimin e Autoritetit të Likuidimit të AKP-së, PRN011 - 0386 i 

dt.11.03.2014  e me të cilin, kërkesa e bashkëshortes së paditësit për kompensimin e tri pagave 

të fundit të pa paguara për periudhën nga viti 2000 deri në 2006 e në shumën prej 570.00 € nga  

Ndërmarrja Shoqërore (N.Sh),’’Drenica’’ me seli në Drenas (në likuidim), i është refuzuar si e 

pa vlefshme dhe se në arsyetimin e këtij Vendimi, AL-ja, është  



 Numri i lëndës: 2022:238697 
 Datë: 22.09.2023 
 Numri i dokumentit: 04709367 
 

 

 

2 (3)  

 

    
2
0
2
2
:2
3
8
6
9
8

 

 

bazuar në nenin 359 të Ligjit mbi Obligimet, se pala paditëse, është e vdekur dhe rrjedhimisht 

kërkesa për dëmshpërblim për ndërprerje të parakohshme të kontratës së punës, nuk mund t’i 

kaloj palëve të treta si dhe se padia e paditësit është e pa pranueshme sepse nuk i ka përmbushur 

kriteret nga neni 74 par.2 i Ligjit, Nr.06/086, se kërkesa e paditësit, është e parashkruar, sipas 

nenit 36.2 të Shtojcës së Ligjit për Agjencinë Kosovare të Privatizimit, Nr.04/L – 034 dhe nenit 

608 të Ligjit të Punës së Bashkuar, GZ. e RSFJ-së, nr.53 i dt.03.12.1976 sepse sipas Rregullores 

së UNMIK-ut, nr.1999/24 mbi Ligjin në Fuqi në Kosovë, është ligji në fuqi, se kërkesa e 

paditësit, duhet të ishte e paraqitur në gjykatë apo në ndonjë autoritetit tjetër kompetent brenda 

tre vjetëve nga momenti kur NSh-ja pretendohet të mos ketë përmbushur obligimet e saja ndaj 

parashtruesit – paditësit që rrjedhin nga marrëdhënia e punës, kjo do të thotë e tre vjet nga data 

30 prill 1999, kur marrëdhënia e punës së parashtruesit e këtu paditësit, i është ndërprerë si pasojë 

e ndarjes nga jeta e tij e më gjerësisht si në arsyetimin e këtij Vendimi. 

 

Pala paditëse parashtresën e ka titulluar si “parashtresë” mirëpo gjykata të njëjtën e konsideron 

si padi në bazë të nenit 35 par.1 të Ligjit për Dhomën e Posaçme, e cila dispozitë bënë trajtimin 

e barabartë të parashtresave me të cilat bëhet “nisja e procedurave” pranë Dhomës së Posaçme, 

pavarësisht faktit se a quhen padi, kërkesa apo ankesa.  

 

Pala paditëse në këtë parashtresë – padi, ka theksuar vetëm se, këtë parashtresë e dërgon lidhur 

me ankesën e M M nga fshati Sh i Komunës së Drenasit, e paraqitur nga bashkëshortja e tij, H 

M dhe është për pagat e pa paguara për ndërmarrjen, NSh,’’Drenica’’ dhe se kësaj parashtrese 

ia ka bashkangjitur vetëm Vendimin e Autoritetit të Likuidimit të AKP-së, PRN011 - 0386 i 

dt.11.03.2014. 

 

Arsyetimi Ligjor  

 

Procesi gjyqësor në këtë çështje juridike, duhet të ndërpritet dhe atë për shkak të vdekjes së 

paditësit. 

 

Në bazë të nenit 2 par.4 dhe nenit 77 par.1. pika 1.1 të Ligjit Nr.06-L-086 të Dhomës së Posaçme 

të Gjykatës Supreme të Kosovës (DhPGSJK), gjykata zbaton dispozitat procedurale të këtij ligji. 

Procedura gjyqësore pran Dhomës së Posaçme të Gjykatës Supreme të Kosovës për Çështjet në 

Lidhje me Agjencinë Kosovare të Privatizimit (në vazhdim: Dhoma e Posaçme), është e 

rregulluar Ligjin, nr. 06/L-086 për Dhomën e Posaçme të Gjykatës Supreme të Kosovës për 

Çështjet në Lidhje me Agjencinë Kosovare të Privatizimit, si ligj i veçantë. 

 

Përveç kësaj, si ligj procedural i përgjithshëm zbatohet Ligji, nr.03/L-006 për Procedurën 

Kontestimore (LPK) me Ndryshimet dhe Plotësimet e mëvonshme.  

 

Kjo çështje është definuar me Ligjin për Dhomën e Posaçme, neni 76, paragrafi 3, ku është 

theksuar, se: “Në interpretimin dhe zbatimin e këtij ligji, kudo që është e nevojshme për të 

zgjidhur një çështje procedurale që nuk trajtohet mjaftueshëm me këtë ligj, Dhoma e Posaçme 

do të zbatojë mutatis mutandis dispozita përkatëse të Ligjit mbi Procedurën Kontestimore”. 

 

Po ashtu në nenin 277 par.1 pika a) të Ligjit për Procedurën Kontestimore (LPK), është e 

përcaktuar se: ’’Procesi gjyqësor, ndërpritet kur pala ndërgjyqëse vdes ose e humbë zotësinë  

procedurale’’. Pastaj me nenin 280 paragrafi 1 të Ligjit për Procedurën Kontestimore (LPK), 

është e përcaktuar se :’’Procedura që është ndërprerë për shkaqe të treguara në nenin 277 

paragrafi 1 pika a) të këtij ligji do të vazhdohet gjykata i thërret palët’’ derisa në nenin  19 të 

Ligjit, Nr. 04/L-118 të dt.13.09.2012 për Ndryshimet dhe Plotësimet e Ligjit  mbi Procedurën 

Kontestimore (LPK), është paraparë se :’’Neni 280 i ligjit bazik, paragrafi 4, togfjalëshi ”me 

propozimin e palës” fshihet nga teksti i ligjit’’.  

 

Në rastin konkret, kjo gjykatë, ka konstatuar se që në procedurën e likuidimit si dhe me rastin e 

bërjes së kërkesës pranë AL-së, kërkesën për pagat e pa paguara, e ka bërë H M nga fshati Sh i 

Komunës së Drenasit, përndryshe bashkëshortja e paditësit sepse paditësi, M M nga fshati Sh i 

Komunës së Drenasit, vdekur gjatë procedurës së shqyrtimit dhe vendosjes për kërkesën e tij tek 

AL-ja, në procedurën e likuidimit, andaj  me gjendjen tillë të shkresave të lëndës, kjo gjykatë ka 

vlerësuar se në rastin konkret, janë plotësuar kushtet ligjore që procesin gjyqësor në këtë çështje 

juridike kontestimore, duhet t’a ndërpres dhe atë për shkak të vdekjes së paditësit, M M nga 

fshati Sh i Komunës së Drenasit. 

  

Gjykata nuk i përjashton trashëgimtarët e paditësit që të marrin përsipër procedurën si dhe 

gjykata i udhëzon trashëgimtarët e paditësit që me rastin e propozimit të tyre mbi vazhdimin e 

procedurës, t’ia bashkangjesin edhe aktvendimin mbi trashëgiminë për të ndjerin, paditësin, M 

M nga fshati Sh i Komunës së Drenasit e me qëllim që t’a dëshmojnë legjitimitetin e tyre aktiv 

pranë kësaj gjykate në rast të bërjes së propozimit për vazhdimin e procedurës së ndërprerë për 

shkak të vdekjes së paditësit në këtë çështje juridike kontestimore. 

 

Prandaj nga ajo që u tha më lartë, gjykata ka vendosur si në dispozititv të këtij aktvendimi e në 

bazë të nenit 9, 76 par.3 të Ligjit, Nr.06-L-086 për Dhomën e Posaçme të Gjykatës Supreme të 

Kosovës (DHPGJSK) lidhur me nenin 277 par.1 pika a) dhe nenit 280 par.1 të Ligjit të 

Procedurës Kontestimore (LPK) dhe nenit 19 të Ligjit Nr.04/L-118 të dt.13.09.2012 për 

Ndryshimet dhe Plotësimet e Ligjit mbi Procedurën Kontestimore (LPK).  

 

Shpenzimet Gjyqësore:  

 

Në bazë të nenit 62 par.5 të Ligjit nr.06/L-086 të Ligjit për Dhomën e Posaçme të Gjykatës 

Supreme të Kosovës, gjykata vendosi që secila palë t’i bart shpenzimet e veta procedurale.  

 
 

DHOMA E POSAÇME E GJYKATËS SUPREME TË KOSOVËS 

2022:238697, 22.09.2023 
 

                                                                                                                                  Gjykatësi, 

                                                                                                                               Agron Hoxhaj 

 

KËSHILLË  JURIDIKE : 

 

Kundër këtij aktvendimi mund të parashtrohet ankesë me shkrim në Kolegjin e Apelit të Dhomës 

së Posaçme dhe atë brenda 15 (pesë mbëdhjetë) ditëve pas ditës së pranimit të këtij aktvendimi. 

Ankesa duhet të dorëzohet në bazë të nenit 9 par.6 të Ligjit për Dhomën e Posaçme të Gjykatës 

Supreme të Kosovës (DhPGJSK). 


